Тэма:              Т. Шаўчэнка. Вершы “Думка”, “Садок вішнёвы...”. Паэма “Цары”. 

                    Грамадзянскасць паэзіі паэта
Мэты:   навучальная мэта ўрока:
       мяркуецца, што напрыканцы ўрока вучні

· будуць  знаць  асаблівасці рамантызму як літаратурнага напрамку канца  18-пач. 19 стагоддзяў; біяграфічныя звесткі Т.Шаўчэнкі; ідэйны змест яго вершаў “Думка”, “Садок вішнёвы”, паэмы “Цары”

· будуць умець прымяняць атрыманыя веды на практыцы (адказваць на пытанні падручніка)

· паспяхова выканаюць прапанаваныя практычныя заданні

задачы асобаснага развіцця:

· на аснове актуалізацыі вядомага матэрыялу і выканання навучальных заданняў спрыяць развіццю ўмення аналізаваць, параўноўваць, запаўняць табліцы,  рабіць высновы

· ствараць на ўроку ўмовы, якія садзейнічаюць развіццю камунікатыўных уменняў, уменняў супрацоўнічаць адзін з адным

· садзейнічаць развіццю ў вучняў умення ацэньваць вынік сваёй працы, умення планаваць сваю дзейнасць

СЦЭНАРЫЙ УРОКА

1. АРГАНІЗАЦЫЙНЫ МОМАНТ

Мэта этапа: псіхалагічная падрыхтаванасць класа да ўрока, арганізацыя ўвагі вучняў

Педагагічная задача: арганізаваць і падрыхтаваць вучняў да працы
2. АРЫЕНТАЦЫЙНА-МАТЫВАЦЫЙНЫ ЭТАП 

Мэта этапа: пазнаваўчая гатоўнасць вучняў да атрымання новых ведаў, наяўнасць матывацыі

Педагагічная задача: актуалізаваць раней набытыя веды па  літаратуры
· Вусныя адказы вучняў па наступных пытаннях:

· Раскрыйце перадумовы ўзнікнення рамантызму

· Назавіце і пракаменціруйце асноўныя прыкметы рамантызму

· Назавіце імёны прадстаўнікоў польскага, беларускага рамантызму

3. АПЕРАЦЫЙНА-ПАЗНАВАЎЧЫ ЭТАП

Мэты этапа: асэнсаванае і правільнае разуменне новага матэрыялу

Педагагічная задача:   арганізаваць мэтанакіраваную пазнаваўчую дзейнасць вучняў па  

засваенні новых ведаў, скласці сітуацыю ўзаемадзеяння
Складанне канспекта па тэме “Літаратурная дзейнасць Т.Шаўчэнкі”

Жыццёвы шлях паэта

 
Т.Шаўчэнка – паэт, празаік, драматург, грамадскі дзеяч украінскай літараратуры, заснавальнік сучаснай ураінскай літаратуры і літаратурнай украінскай мовы. Яго называлі ўкраінскім Кабзаром. Кабзар – гэта вандроўны музыкант, складальнік і выканальнік песняў, якія спяваліся пад акампанемент народнага інструмента кобзы.

Нарадзіўся ў 1814 годзе у сям’і прыгоннага селяніна. У 14-гадовым узросце стаў сіратою Прызнанню Т.Шаўчэнкі як паэта садзейнічаў выпадак: ён аднойчы прыехаў са сваім панам у Пецярбург, дзе яму ўдалося сустрэцца з перадавымі людзьмі рускай інтэлігенцыі (Жукоўскім, Венецыянавым і інш.), якія выкупілі Шаўчэнку з прыгону за вялікія на тыя часы грошы – 2500 руб.. Атрымаўшы доўгачаканую свабоду, Т.Шаўчэнка стварае свае першыя зборнікі: 1840 – “Кабзар”, у склад якога ўвайшло ўсяго толькі 8 твораў, і “” Чыгірынскі кабзар” у 1844 годзе. Увесь гэты час Т.Шаўчэнка вучыцца ў Мастацкай акадэміі, вельмі паспяхова малюе і атрымлівае ганаровае званне акадэміка жывапісу. Вельмі сумуе па радзіме і, калі надарыўся выпадак наведаць Украіну, едзе туды і на працягу двух гадоў працуе ў Кіеўскай археаграфічнай камісіі (1845-1847). Тут жа ўступіў ў нелегальнае Кірыла-Мяфодзіеўскае таварыства, якое заклікала ўсіх славян аб’яднацца і стварыць федэрацыю вольных славянскіх народаў. За гэтую дзейнасць быў арыштаваны і 10 гадоў правяў у ссылцы радавым салдатам у казахскім стэпе са строгай забаронай пісаць. Але гэта не зламала паэта, ён не пісаў , а ствараў творы ў вуснай мове, а выйшаўшы на волю, усе свае творы перавёў на паперу. Гэтая катарга падарвала здароўе паэта, і ён памёр, не дажыўшы нават да 50 гадоў.
Асноўныя тэмы творчасці:

· Трагічны лёс простага чалавека (верш “Думка”)
· Горкая доля жанчыны (балады “Утопленая”, “Таполя”, паэма “Кацярына”): трагедыя няспраўджаных надзей, загубленых маладых жыццяў, якія заканчаваліся заўчаснай смерцю

· Асуджэнне бесчалавечнасці прыгоннага ладу (усе названыя творы)+ паэмы “Сон” (паэма-сатыра :паэт пераносіцца ў сне ў Расію і характарызуе гэту краіну як увасабленне самай бесчалавечнай і жорсткай сістэмы здзеку і глумлення над народам), “Каўказ” ( асуджэнне знешняй палітыкі царызму), “Ерэтык”

· Тэма нацыянальнага лёсу свайго народа, барацьба ўкраінскага народа супраць турэцкіх заваёўнікаў (паэма “Іван Падкова”) і польскай шляхты (“Тарасова ноч”)

· Роздум пра будучыню славянскіх народаў (“І мёртвым, і жывым”)

· Зварот да верша “Думка”
· Хто з’яўляецца лірычным героем верша? (“сірата без долі”, увасабленне вобраза ўсіх прыгонных маладых людзей)
· Паспрабуйце перадаць змест верша празаічнай мовай

· Ці адчуваецца ў гэтым вершы сувязь творчасці Т.Шаўчэнкі з народнай творчасцю? У чым? (песеннае гучанне)
· Многія літаратуразнаўцы лічаць гэты верш аўтабіяграфічным. Вы згодны? У чым праяўляецца аўтабіяграфізм?

· Як вы лічыце, чаму аўтар у апошніх двух радкахі аж тры разы ўжывае слова “цяжка”?

· Як бы вы акрэслілі асноўную думку верша? 

· Зварот да верша “Садок вішнёвы каля хаты”
· Верш складецца ўсяго толькі з трох слупкоў. Паспрабуйце азаглавіць кожны з іх

· Ці адчуваеце вы патрыятычны пафас гучання твора? У чым ён праяўляецца?
· Зварот да ўрыўка з паэмы “Цары”

· Які эпізод з гісторыі Беларусі пакладзены ў аснову ўрыўка?

· Што аб’ядноўвае ўсе прачытаныя намі творы?

· Што вы можыце сказаць пра творчасць Т.Шаўчэнкі на аснове ўсіх прачытаных твораў?
4. Рэфлексія.
· Ці спадабалася вам такая форма правядзення ўрока?
· Падзяліцеся, калі ласка, сваімі ўражаннямі.
· Магчыма, хто-небудзь хацеў бы выказаць свае прапановы?
5. Дамашняе задание.

Індывідуальныя заданні:
· Біяграфія Дуніна-Марцінкевіча

· Ранняя творчасць Дуніна-Марцінкевіча

· Паслярэформенная творчасць пісьменніка

· Гісторыя стварэння “Пінскай шляхты”

   Калектыўнае заданне пыт.6 стар.124
